
Көй яңгырый. Балалар парлашып залга керәләр.
Җыр “Өйрәтәләр бакчаларда”
Тәрбияче:Хәерле көн, хөрмәтле әти-әниләр, балалар, балалар бакчасында эшләүчеләр!
 Бүген безнең бакчада зур бәйрәм – бакча белән хушлашу! Без бакчабыздагы иң актив, иң тырыш кызларын, малайларын  мәктәпкә белем алырга озатабыз. Менә сез дә, балалар, мәктәп яшенә кадәр үсеп җиттегез! Шуклыклары белән безне сагайткан, шат авазлары белән безне сөендергән, бәйрәмнәрдә, эштә безнең зур ярдәмчеләребез булган балалар бүген балалар бакчасына соңгы тапкыр бәйрәмгә җыелдылар! Ә шулай да бүген күңелләребез шат, чөнки балалар барысы да нинди матурлар, таза-саулар! 

Тәрбияче
Өченче ел инде менә 
Майның шушы көнендә, 
Безнең матур бакчага 
Мәктәптән хәбәр килә. 
Безнең бакча балаларын 
Укытучы апалары 
Беренче сыйныфка дип 
Укырга чакыралар! 
Бүген менә аларны, 
Бергә-бергә, әлбәттә, 
Тантаналы рәвештә 
Озатабыз мәктәпкә!

Камил
Бакча белән саубуллашу көне
Ул гаҗәеп моңсу, сагышлы.
Шундый көн бу-олы бәйрәм үзе,
Үзгәртә дә куя тормышны.
Туган йорттай син кадерле
Һәм якын күңелләргә.
Ничек кенә хушлашасы,
Китәсе килми бер дә.
Зәлинә
Бераз гына моңсу да,
Шатлыклы да көнебез.
Балачакның иң кадерле
Баскычын без үтәбез.
Күңелле дә, күңелсез дә,
Хәлемне белмиләр шул.
Китмәс идем, зур балалар,
Бакчага йөрмиләр шул.
А.Айзилә
“Умырзая” диеп атала,
Безнең гүзәл бакчабыз.
Истәлекле көн бүген,
Бакча белән хушлашабыз.
Нинди матур иртә бүген,
Кояш чыккан яктырып.
Кошлар сайрый ян бакчада,
Берсен-берсе уздырып. 

Сөмбел
Бездә бәйрәм!Бездә бәйрәм!
Менә шуңа күрә без.
Шатланабыз, сөенәбез,
Елмаябыз, көләбез.
Гади бәйрәм түгел бүген, 
Ул гомергә бер килә.
Бүген менә бакчабызга,
Дуслар, туганнар килә.
Таһир
 Олы бәйрәм бүген бездә
Зурлар инде күбебез.
Бакча белән хушлашабыз – 
Бүген соңгы көнебез!
Камилә
Без дә үсеп җиттек шул, 
Мәктәпләргә барабыз.
Тик менә шунсы кызганыч,
Сез биредә каласыз.
Шушы ямьле бакчада 
Үтте сабый чагыбыз.
Без бит хәзер зурлар булдык,
Без  мәктәпкә барабыз.

Т. Данияр
 Күрәсезме, кояш нурлары,
Теләк тели бүген сезгә:
Сүнмәс дәрт һәм исәнлек
Йөз елларга җитәрлек.
Хезмәтнең данлыларын,
Таңнарның гел алларын,
Мәрхәмәтле җаннарыбыз,
Яраткан апаларыбыз!
Фәрхәд
Бакчабызда өйрәндек без,
Күптөрле һөнәрләргә.
Хәзер инде үсеп җиткәч,
Без барабыз мәктәпкә.
Балалар бакчасында без.
Дуслар булып яшәдек.
Бик күп нәрсәләр белдек,
Бик күп җырлар өйрәндек.

Җыр “Без инде хәзер зурлар”
Тәрбияче
Имеш, бар ди диңгезләр,
Диңгезләрдәутраулар.
Биктә, кызык, диалар.
Утрауларны күрергә
Барасызмы, балалар?

Балалар:  Барабыз!!!

Тәрбияче
Алай булса, без әлеге“Белем иленә” барыйк! 
–  Сез төрле авыр хәлләрдән курыкмыйсызмы? Артка чигенмисезме?

Балалар: Юк!!!
Тәрбияче: 1, 2, 3
Безне танып булмый һич!
Сүзем тугры, чын булсын:
Хыялдагы зур кораб
Каршыма килеп бассын.

(Капитан кораб алдына килеп баса. Гудок тавышы, диңгез шавы).
 Капитан: Сәяхәткә  дуслар! Алга китик! Мин яңа утрауны күрәм!
Бу утрау  «Балачак дөньясы»



Мурад
Бакчабыз бик матур,
Ямь генә тирә –юнь.
Шуңа да бакчага,
Ашкына йөрәгем.                     
Шушы иркен бакчада,
Чәчәкләр арасында,
Барчабызга күңелле,
Шушы бәхет түгелме?
Зилия
Көн саен иртән, бакчага киләм.
Соң гына кайтам, кич белән өйгә.
Яратам үзем, кон үткәрергә
Иптәшләр белән бакчада бергә.
Төрле уенчык, курчаклар монда.
Кайтасым килми бит минем шуңа.
Әнием-димен, ашыгып йөрмә,
Мине алырга бик иртә килмә.
Аяз                                                   
Без үткәндә апалар да,
Абыйлар да карыйлар.
Елмаешып калалар
Безне бар да таныйлар.
Илья
Посмотрите, наши мамы,
Как мы стали хороши,
Всем работникам детсада
Благодарны от души.
Мы в школу с радостью идем,
А вы тут не скучайте.
Братишек младших приведем-
Их тоже воспитайте
(Кечкенә балалар керә )

Айзилә
Чын күңелдән котлыйбыз!
Абыйлар һәм апалар!
Сез инде укучылар, 
Сезне көтә парталар.
Ильяр
Мәктәпкә барыр идем
Бернигә дә карамый.
Тәрбияче апа әйтә:
“Әле сиңа ярамый!”
Ислам
Бик күңелле бакчабыз
Тик сез генә китәсез.
Үзебезнең күчтәнәчне 
Сезгә бүләк итәбез.
Әмин
Белем диңгезенең суы
Була диләр бик тирән.
“5” билгеләре алып
Батмый йөзәргә өйрән!
Сәйдә
Анда да сез сынатмассыз,
менә күрербез әле,
болар безнең бакчаныкы,
диеп йөрербез әле. 
К.Булат
Мәктәпкә баргач та, дуслар
Бик тырышып укыгыз.
Яңа дуслар табыгыз.
Яманнан сак булыгыз.

Җыр “Сау бул, бакча”

Капитан: Сәяхәтне дәвам итик! Алга китик! 
Ул “Уңышсызлык”утравы. 
(Ба- бах! Пистолет ата)
Тәрбияче:
 Нәрсә булды?
Бармалей ( керә): Миңа шоколад та кирәкми, мармелад та кирәкми. Мин бәләкәй балалар гына яратам. Әһә, эләктегезме! Кая юл тотасыз әле сез болай?
Тәрбияче: Без “Белем утравы”на барабыз, хөрмәтле Бармалей, җибәрә күр син безне. Безнең балалар мәктәпкә барачаклар.
Бармалей: Ә нишлиләр соң алар мәктәптә?
Тәрбияче: Алар  мәктәптә күп төрле hөнәрләргә өйрәнәләр:
Балалар: Укырга hәм язарга, уйларга,  матур итеп рәсем ясарга, җырларга hәм  биергә.
Тәрбияче: Телисеңме, безнең балалар сиңа уен уйнап  күрсәтерләр.
Уен : “Дөрес  җый!” (Ике яктан 2шәр бала чыгып дөрес итеп чәчәк таҗларын тезә.)
Бармалей: Карале, сезнең белән бик күңелле булды бит әле? 
Тәрбияче:
–      Күрдеңме,  Бармалей, балалар  күп  һөнәрләр  беләләр? Сиңа дә белем алырга кирәк. Әле безнең балалар  бик оста артистлар да. Әйдәгез, хәзер бергәләп  “Нәни артистларыбызны”  карап  китик. 

Инглиз телендә әкият.
Инглиз телендә җыр.
Тәрбияче: Ә безгә инде кузгалырга вакыт. Сау бул,  Бармалей!

 Капитан: Бу “ Уңышсызлык” утравы артта калсын, безнең кораб  алга барсын.
Сәяхәтне дәвам итик! Алга китик!
Мин яңа утрауны күрәм !

( Яңа татар малае текә музыкага биеп керә)

Яңа татарин: Әстәгафирулла! Сез кем? (Балалардан ,әти-әниләрдән сорый). Нишлисез минем утрауда?
Тәрбияче: Без белем иленә юл тоткан  идек. Бу нинди утрауга эләктек соң әле? Туктале, тукта! Ә син үзең кем буласың соң?
Яңа татарин: (Күкрәген киереп) Хә, минме, мин (үзенә күрсәтә), новый татарин малае….
Тәрбияче: Кем дисең? Новый татарин дисеңме?
Яңа татарин:  А шо, охшамаган что-ли?
Бергә: Юк!!!
Яңа татарин: Ничек инде охшамаган? Яхшылап  посмотрите, кара, дип әйтәм мин сезгә: чибәр, матур һәм крутой!!! Шуңа минем утрауның исемедә (уйланып йөридә). Бу-бу-бу (бармагын янап). Әһә бу үзем кебек “Текә” утравы дип атала.
Әһә! Сез менә “ Белем” утравына барабыз, дисез. Ә сез берәр нәрсә беләсезме соң?  Нәрсә соң ул “мәктәп?”
Тәрбияче: Ә син безнең балаларны тыңлап кара.
Булат
Наш детский сад с утра украшен,
Сегодня праздник- выпускной!
И мы гордимся садом нашим.
Ведь он для нас, как дом родной!
Нам детский сад тепло дарил.
И гнал печали в тень,
Здесь добрый дух всегда царил,
Здесь праздник каждый день!
Самир
Без җилдә чыныгып,
Кояшта янганбыз.
Зур булып үскәнне
Сизми дә калганбыз.
Бигрәк нәни идек бит без
Бу бакчага килгәндә.
Карагыз ничек зур үстек.
Китәр вакыт җиткәндә
К.Айзилә
Алда – мәктәп, кулда – чәчәк,
Куанабыз барчабыз,
Барыгыза рәхмәт әйтеп,
Без мәктәпкә барырбыз.
Сагындырыр, сагындырыр,
Бакчабызның һәр көне.
Туган йорттай якын булган,
Һәр бүлмәсе, һәр төше.

Аман
Уйныйлар биттә нурлар
Әлифба алды куллар.
Мәктәпкә илтә юллар
Без инде хәзер зурлар.
Сүзләр ясый беләбез
Хәреф кушып хәрефкә.
Тапкырларбыз, бүләрбез
Төрле санны дәрестә.
Айсылу
Туган йорттай син кадерле
Һәм якын күңелләргә.
Ничек кенә хушлашасы
Китәсе килми бер дә.
Нишлисең бит, яшең тулгач,
Тормыш бит шулай куша.
Балачакның бер баскычы
Мәктәп белән тоташа.
Хуш сөекле бакчабыз,
Сау булыгыз, апалар.
Кала курчакларыбыз
Безне көтә парталар.
Фаяз
Баш өстендә ак болытлар
Талгын гына җил исә.
Бакчада узган көннәрем,
Күңелемнән китмәс һич тә

Яңа татарин: Аңладым! Аңладым! Без дә монда тик ятмыйбыз. Вы чё, уйлыйсыз, мин үзем генә такой крутой что-ли, минем әле “крутой” дусларым да бар. Әнә хәзер текә итеп биеп тә күрсәтерләр.
Бию “Джентельмннар биюе”
Тәрбияче: Рәхмәт сезгә! Бик матур биедегез. Ләкин безгә сәяхәтне дәвам итәргә кирәк. Сау бул!

Капитан: Алга, дуслар! Алга! Сәяхәтне дәвам итик!( Диңгез тавышы) Яңа утрауны күрәм!
Чү! Күңелле тавышлар
Дәртле көйләр ишетелә.
Бу бит “Шатлык “утравы.
Бик күңелле тыңлавы.

Тәрбияче
 Җитсә дә хушлашу сәгате
Бик күңелле бакчабыз.
Соңгы тапкыр сезнең белән,
Без дә күңел ачабыз.

Скетч  “Тагын “ике”ле”

Тәрбияче
Кызларыбыз бик шаяннар
Үткерләр кирәк чакта.
Әнә күрегез үзләрен 
Бииләр сезнең хакта.

Бию  “Мин  әнине уздырам ” .

Көй уйный, залга Белмәмеш керә.
 Белмәмеш. О-о-о-о! Бигрәк күп җыелган монда халык. Сездә берәр төрле бәйрәмме әллә?
Тәрбияче. Бүген бездә балаларны мәктәпкә озату кичәсе.
Белмәмеш. У-у-у-у! Бәйрәм – шәп нәрсә ул. Бик шәп! Димәк, бүләкләрдә була. Мин шундый яратам тәм-томнар ашарга һәм начарлыклар эшләргә.
Тәрбияче. Син безгә явызлык түгел, яхшылыклар эшлә. Безнең балаларны бәйрәм белән  котла.
Белмәмеш. Әйе-әйе, хәзер. Котлармын да, бүләкләр дә өләшермен. Мин балалар өчен бернәрсәнедә кызганмыйм.
Менә рогатканы алыгыз.
Аның  белән кошларны атыгыз.
Пистолетым да бар әле.
Мә, үскәнем, ал әле. (Бер балага суза).
Аның  белән “пых-пых” атып
Була кешене куркытып.
Апагызның урындыгы өстенә
Бу кнопканы куярсыз менә.
Бу ташны да алыгыз,
Тәрәзәгә атыгыз,
Тәрәзәне ватыгыз!

Тәрбияче. Ай-ай-ай. Нәрсә соң бу? Балалар, сезгә мондый бүләкләр кирәкме?
Балалар. Юк!
Белмәмеш. Кирәкмәсә кирәкмәс,
Бер нәрсә дә эләкмәс!
(“Бүләкләрен” кире сумкасына тыга).
 Белмәмеш. Ә миңа портфель кирәкми. Минем үз сумкам матур. Мин сумкама үземә кирәкле әйберләрне генә салам. Кайда телим, шунда барам. Ә мәктәпкә бармыйм. Анда дәресләрдә утырырга кирәк. Күңелледә түгел.
[bookmark: _GoBack]Тәрбияче: Син ялгышасың. Укырга бик  кызыклы. Мәктәптә яңа белемнәр, яңа дуслар, яңа маҗаралар көтә. Әйдә, уен уйныйбыз.

Уен “Портфель тутыру” 

-Ә хәзер үзебезнең төркемебезнең  “Профессиональ оркестрын” тәкъдим итәбез. Рәхим итеп тыңлагыз.

Тәрбияче: Әйдәгез бергәләп  тагын бер уен уйнап алыйк.
Уен: “Дөрес яз!”.
Тәрбияче: 
Бик күңелсез булса да, 
Ярамый сезгә боегырга, 
Бүген бит бездә бәйрәм, 
Уйныйк без әйлән-бәйлән. 
Парлашып бер басыйк әле 
Һәм урталарга чыгыйк, 
Якты бакча залыбызда 
Ичмасам, биеп алыйк!
Безнең балаларыбызың биюе сезгә бүләк булсын.

Бию “Вальс”

Капитан:  Ур-ра!!! Алда «Белем» утравы күренә! Ниhаять, килеп җиттек.
Балалар, безнең  апаларыбызга әйтер сүзләребез дә бар бит.
Илья
Заведующей и методисту
В сказку Пушкина б попасть.
Попрасили б они рыбку
Не царицей чтобы стать,
Чтобы рыбка нам послала,
Спонсоров богатых в сад.
И, конечно, чтоб повысила, 
Всем сотрудникам оклад!
К.Айзилә
Без бакчага килгән көнне,
Бик-бик бәләкәй идек,
Еладык ул көнне:
“Әни, тизрәк кил!”, - диеп.
Ш.Айзилә
Ят иттек без ул көнне, Фәрсия апабызны,
Ике-өч көн үтүгә, аңладык хатабызны.
Апабыз әнидәй, бик яхшы икән бит,
Үзе сабыр, йомшак куллы, 
тәмле телле икән бит!
А.Айзилә
Русча сөйләргә өйрәтте – 
Безне  Эльвира Рафисовна.
Грамотаның серен ачты,
Рәмзилә Фидарисовна,
Матур әкиятләр сөйләде
Чулпан Дилбаровна
Сезне киңәшләрне истә тотып,
Бишкә генә укырбыз
Һәм тәртипле булырбыз!
Булат
 Айназ Айдашевна 
Спасибо Вам, за ваши песни,
Что танцевали с нами вместе
Что музыка всех наших дней
Звучала с вами веселей.

Нурлан
 В зимний холод, летний зной
Отпор инфекции любой.
Дает до вечера с утра
Зульфира Фарагатовна!
За витамины, и “манту”
И ссадин перевязку
“Спасибо” скажем 
За доброту и ласку.
Камил
Тәрбияче апа әйтә:
“Тәмле була ашарга, 
Барыгыз да, әйдәгез,
Физзарядка ясарга!”
М.Данияр
Зөлфия апа өйрәтә 
Гимнастика ясарга
Сәламәтлек бик әйбәт – 
Бездән аңа зур рәхмәт!
Сөмбел.
 Кече тәрбиячеләребез дә
Нәкъ әниләр шикелле.
Еласак – юаттылар,
Боексак – уйнаттылар,
Ачыксак – ашаттылар,
Арысак – йоклаттылар.
Үз уллары, үз кызлары кебек,
Сөйделәр, яраттылар.
Т.Данияр
Өчпочмагы, коймагы,
Телләреңне йотарлык,
Бигрәк тәмле ашлары,
Сагыныплар сөйләрлек.
Таһир
Кем пешергән дисезме?
Бумы – повар апалар!
Тәмле ашлары белән
Һәрчак истә калырлар.
Музыка уйный
М.Данияр
Көйсезләнсәк, еласак та
Сез гел сабыр булдыгыз.
Безнең баштан сыйпап торды
Сезнең йомшак кулыгыз.
Рәхмәт сезгә, бик зур рәхмәт,
Тәрбияче апалар!
Бездән соң да шаулап торсын,
Гөрләп торсын бакчалар.
Азалия 
Тик сез берүк, без китә дип,
Ямансулап калмагыз.
Без бит хәзер зурлар булдык,
Без мәктәпкә барабыз.
Әйе, безне мәктәп көтә
Кыңгыраулы зур мәктәп,
Ә бу юлга безне сез бит
Чыгардыгыз җитәкләп.
Аделина
Тәрбияче якты кояш кебек
Күңелемне назлап җылытты
Авыр чакта ярдәм кулын сузып,
Сабыр сүзе белән юатты.
Ихлас рәхмәтебезне әйтер өчен
Ничек кенә табыйк сүзләрен
Менә бүген моңлы җырыбызның
Бирәбез сезгә иң-иң гүзәлен.
Ш.Айзилә
Рәхмәт сезгә, рәхмәт чын күнелдән
Безне балагыздай күргән өчен!
Безнең хисләр белән янып – яшәп,
Күңелләргә шатлык биргән өчен
Алыгыз сез бүген бүләк итеп
Зур рәхмәтләр бәйләмен.
Каршылагыз тагын бик күп елар
Бүгенгедәй шатык бәйрәмен
Настя
Саубуллашыр чак та килеп җитте,
Сизмәгәнбез вакыт үткәнен.
Сизмәгәнбез, айлар, еллар белән,
Гүзәл балачакның үткәнен
Еллар үтәр аккан сулар кебек,
Гомер генә кайтмас кирегә.
Тик балачак чакырып, әйдәп торыр
Мәңге серле бакча иленә!

Җыр “Прощальная песня»
Тәрбияче
Хөрмәтле балалар, менә бакчабыздагы соңгы бәйрәм иртәсе ахырына якынлашты. Без сезгә иң изге теләкләрне телибез. Мәктәпне дә бакчаны яраткан кебек яратыгыз, тырышып укыгыз. Сау-сәләмәт, озын гомерле, белемле, акыллы балалар булып үсегез. Болар безнең бакчаныкы диеп безгә сөенеп торырга язсын. Ак юллар сезгә, балалар. 

Һәркемнеңдә күңелендә бүген
Якты уйлар, изге теләкләр.
Инде сүзне сезгә бирәбез
Килгән кунаклар , әти-әниләр.








Бәйрәмебезне Замира Рәҗәпованың “Балалар” шигыре белән тәмамлыйсым килә. 
Ходай биргән олы бүләк – бала, 
Уттан алып, суларга ул сала. 
Өздерсә дә, көйдерсә дә, бала 
Җанга иң якыны булып кала. 
Гомерләрнең бизәге – ул бала, 
Йөрәкләрдә һич төзәлмәс яра. 
Күз алдында үсеп, буйга җитеп, 
Күңелләрдә сабый булып кала. 
Бала барыр юллар – чиксез дала, 
Аның ни күрәсен белүче Аллаһ. 
Даладай юл бирүче балага 
Тугры юлдаш барыр – ата-ана. 
Шатлыклардан җырлаткан да – бала, 
Борчулардан елаткан да – бала. 
Ялгышларын, гөнаһларын баланың 
кичерә ала тик ата-ана.

